
ALBANIAN

DEPARTAMENTI I ARSIMIT I SHTETIT TË NEW YORK-UT

Ky udhëzues do t’ju ndihmojë të kuptoni rezultatet numerike në dëftesën e fëmijës suaj dhe rekomandimet për fëmijën.

Udhëzues i Dëftesës suaj të  

Prindit për Gjuhë-Letërsi Angleze 

Letër nga Komisioneri i Arsimit

Çdo vit, nxënësit e klasave 3-8 marrin pjesë në Programin Provues të Shtetit të New 
York-ut (New York State Testing Program, NYSTP) në gjuhë-letërsi angleze (English 
Language Arts, ELA) dhe matematikë, siç kërkohet në kuadrin e nismës Asnjë Fëmijë 
të Mos Mbetet Prapa (No Child Left Behind, NCLB). Kjo dëftesë shpjegon shifrat e 
rezultateve të fëmijës suaj për provimin që bëri ai dhe përmban një numër burimesh që 
mund t’i përdorni si ndihmë në arsimimin e fëmijës suaj. Ne ju nxisim që t’i referoheni 
kësaj dëftese kur të bisedoni me mësuesit e fëmijës suaj dhe me punonjës të tjerë 
të arsimit. 

Të dhëna për fëmijën tuaj

Këtu do të gjeni: emrin e fëmijës, lëndën, klasën e vlerësimit dhe emrin e shkollës.

Mos Harroni

Ky seksion ju rikujton që ta përdorni dëftesën për të biseduar me 
mësuesin e fëmijës suaj në lidhje me anët e forta dhe anët e dobëta të 
fëmijës. Vizitoni faqen tonë në Internet në www.NYSParents.com, 
për të dhëna të mëtejshme në anglisht dhe në spanjisht.

Arritjet dhe Niveli i Rezultateve të Fëmijës Suaj

Shtylla tregon se si doli fëmija juaj në provimin e këtij viti. Shigjeta 
tregon rezultatin më të ulët të mjaftueshëm për të plotësuar normat.

Arritjet dhe niveli i rezultateve të fëmijës suaj për vitin e tanishëm dhe 
për 2 vitet e mëparshme tregohen këtu me shkronja të theksuara. (Nëse 
fëmija juaj nuk u paraqit në provimin e ELA-s këtë vit, nuk do të gjeni 
asnjë informacion. Informacioni për arritjet në provimet e viteve të 
mëparshme të ELA-s do të jepet për ata studentë, për të cilët një 
informacion i tillë ekziston.)

Paragrafi i parë përmban të dhëna për shërbimet që ofron shkolla në 
bazë të rezultateve të fëmijës. Diskutoni me mësuesin e fëmijës suaj 
planet shkollore për këto shërbime.

Niveli 1, Nuk i Arrin Normat Mësimore—Rezultatet e nxënësit tregojnë se ky nuk e 
zotëron lëndën e ELA, as i ka fituar njohuritë dhe shprehitë në shkallën që pritet për 
klasën që ndjek.

Niveli 2, I Arrin Vetëm Pjesërisht Normat Mësimore—Rezultatet e nxënësit tregojnë 
se ky vetëm pjesërisht i ka fituar njohuritë dhe shprehitë në ELA në shkallën që pritet për 
klasën që ndjek.

Niveli 3, I Arrin Normat Mësimore—Rezultatet e nxënësit tregojnë se ky e zotëron 
lëndën e ELA dhe i ka fituar njohuritë dhe shprehitë në shkallën që pritet për klasën 
që ndjek.

Niveli 4, I Arrin Shkëlqyeshëm Normat Mësimore—Rezultatet e nxënësit tregojnë 
se ky e zotëron plotësisht lëndën e ELA dhe ka fituar njohuri dhe shprehi të plota në 
shkallën që pritet për klasën që ndjek.

ALBANIAN

Shpjegime për normat në lëndën gjuhë-letërsi angleze dhe 
rezultatet e fëmijës suaj:

Të dhënat e mëposhtme mbështeten në Normat Mësimore të Shtetit të 
New York-ut. Këto norma kanë të bëjnë me çfarë duhet të dijë dhe të 
jetë në gjendje të bëjë fëmija për klasën që ndjek. Rezultatet e fëmijës 
suaj për secilën normë ELA paraqiten në vijim, si Tregues Rezultatesh 
Normative (Standard Performance Index, SPI). SPI llogarit numrin e 
pyetjeve të cilave fëmija juaj do t’u përgjigjej saktë, sikur të kishte 100 
pyetje për secilën normë. Rezultatet e fëmijës suaj për secilën normë 
krahasohen me objektivin që synon SPI. Nxënësi që arrin rezultate 
brenda objektivit tregon se e zotëron normën ashtu siç pritet. Objektivi 
i synuar është i ndryshëm për norma të ndryshme, meqë disa norma 
mund të përmbajnë pyetje më të vështira sesa të tjerat.

Zonat e Objektivit të Synuar SPI

E Tejkalon Objektivin e Synuar	 Above the Target Range

Brenda Objektivit të Synuar	 Within the Target Range

Nuk e Arrin Objektivin e Synuar	 Below the Target Range

Norma e Testuar

Gjuhë për të Informuar dhe për të Kuptuar—Nxënësit do të 
dëgjojnë, flasin, lexojnë dhe shkruajnë për të informuar dhe për të kuptuar. Si dëgjues 
dhe lexues, nxënësit do të grumbullojnë të dhëna, fakte dhe ide; do të zbulojnë 
marrëdhënie, koncepte dhe përgjithësime; dhe do të përdorin njohuri të përfituara nga 
tekste të prodhuara gojarisht, me shkrim dhe në mënyrë elektronike. Si folës dhe 
shkrues, nxënësit do të përdorin gjuhë me gojë dhe me shkrim duke ndjekur rregullat e 
pranuara për anglishten, për të fituar, interpretuar, zbatuar dhe përcjellë informacion. 

Gjuhë për Përgjigje dhe Shprehje Letrare—Nxënësit do të lexojnë dhe do të 
dëgjojnë tekste dhe recitime gojore, të shkruara dhe të prodhuara në mënyrë 
elektronike, nga letërsia amerikane dhe botërore; do t’i vendosin këto tekste dhe 
recitime në kontekstin e jetës së tyre; dhe do të krijojnë një ide për përmasat e 
ndryshme kulturore, historike dhe shoqërore që përfaqësohen në këto tekste dhe 
recitime. Si folës dhe shkrues, nxënësit do të përdorin gjuhë me gojë dhe me shkrim 
duke ndjekur rregullat e pranuara për anglishten, për t’u vetëshprehur dhe për 
krijimtari artistike. 

Gjuhë për Analizë dhe Vlerësim Kritik—Nxënësit do të dëgjojnë, flasin, lexojnë dhe 
shkruajnë për qëllime analize dhe vlerësimi kritik. Si dëgjues dhe si lexues, nxënësit do 
të analizojnë përvoja, ide, informacion dhe probleme të parashtruara prej të tjerëve, 
nëpërmjet një numri kriteresh të përcaktuara. Si folës dhe shkrues, nxënësit do të 
përdorin gjuhë me gojë dhe me shkrim duke ndjekur rregullat e pranuara për 
anglishten, për të parashtruar, nga perspektiva të shumëllojshme, opinionet dhe 
gjykimet e tyre për përvoja, ide, informacione dhe probleme.

VËRINI NË PUNË KËTO TË DHËNA

Arritjet për secilën normë duhen përdorur si pikënisje për kuptuar 
rezultatet e fëmijës suaj në gjuhë-letërsi angleze. Arritja e shkallëzuar 
dhe niveli i rezultatit i tregojnë më mirë se SPI-të rezultatet e fëmijës 
suaj në Normat Mësimore të Shtetit të New York-ut për ELA.

Çfarë ndodh pastaj?

Për të plotësuar Normat Mësimore të Shtetit të New York-ut, nxënësit 
duhet të arrijnë rezultate të Nivelit 3, ose më të larta. 

·	Diskutojini me mësuesin rezultatet që ka arritur fëmija juaj 
në provim.

·	Hartoni një plan veprimi.

·	Vizitoni www.NYSParents.com.

